
Hozirgi davrda ta'lim oluvchilarning iqtidori, qiziqishi, o„quv materialini 

o„zlashtirish imkoniyatlarini inobatga olib o„qitishni tashkil qilish zamonaviy 

ta'limning asosiy yo„nalishiga aylandi. O„qitishda tabaqalashtirilgan 

yondashuvni amalga oshirish ta'lim oluvchilarning qobiliyatlarini hamda 

psixologik xususiyatlarini o„rganishni va shu asosda gomogen guruhlarni 

aniqlashni o„z ichiga oladi. 

Oliy ta'limda o„qitishni tabaqalashtirishning asosiy shakllariga turli 

darajadagi parelel guruhlarga ajratish va guruhlar ichidagi tabaqalashtirish 

kiradi. Ijtimoiy jihatdan qaraganda tabaqalashtirish  tanlov usuliga aylanadi. 

Tabaqalashtirilgan o„qitish –bu ta'lim oluvchining shaxsiy imkoniyatlari, 

qobiliyati rivojlanish daradasi hisobga olib tashkil etilgan ta'lim 

texnologiyasidir (1). 

Tabaqalashtirilgan yondashuv talabalar tomonidan o„quv materialini 

o„rganish tezligining o„zgaruvchanligini, vazifalarini va o„quv-bilish faoliyati 

turlarini tanlashni o„z ichiga oladi. Ta'limni ichki tabaqalashtirishning o„ziga 

xos xususiyati shundaki, u nafaqat o„zlashtirishda qiynalayotgan talabalarga 

, balki iqtidorlilariga ham qaratilgan. O„qitishning ichki tabaqalashtirilishida 

har bir talabaga o„quv materialini o„zlashtirish uchun zaruriy vaqt beriladi. 

Tabaqalashtirilgan yondashuvning asosiy tamoyili bu pedagogik 

jarayonni tabaqalashtirishdir. Tabaqalashtirilgan ta'limda o„quv jarayonini 

tashkiliy shakllari, metodlari va vositalarining uyg„unligi bilan tavsiflanadi. 

Ta'lim metodlari va shakllarini shunday tanlanishi kerakki, ular barcha 

guruhlar uchun samarali bo„lishi kerak. 

Oliy ta'limda tabaqalashtirilgan yondashuv bu- talaba va 

o„qituvchining hamkorlikdagi faoliyati bo„lib, bir yoki bir nechta o„quv dasturi 

bo„yicha ta'lim metodlari, shakllari didaktik sharoitlari yordamida o„quv 

materialini o„rganish orqali talabalarning individual xususiyatlari va 

qobiliyatlarini shakllantirish va rivojlantirish  amalga oshiriladi. 

Tabaqalashtirilgan yondashuvda quyidagi imkoniyatlar yaratiladi: 

• Ta'lim oluvchilar shaxsiy imkoniyatlari inobatga olinishi; 

• Guruxdagi talabalar rivojlanishining turli darajalari uchun o„quv 

materialining ishlab chiqiilishi 

• O„quv bilish faoliyatining variativligi; 

• Ta'lim oluvchining rivojlanishiga va ijtimoiy moslashuviga 

yo„nalirilganligi; 

• Qiziqitirish va qo„llab quvvatlash; 

• Individual o„qitish; 

• Past o„zlashtiradigan talabalar uchun muvofaqiyatli vaziyatlarni 

yaratishilishi; 

• O„quv jarayoni uchun maksimal sharoitlar yaratilishi shular 

jumlasidandir. 

Demak, o„qitishda tabaqalashtirilgan yondashuv bu   talabalarning turli 

darajadagi murakkablikdagi, har xil hajmdagi va darajadagi topshiriqlari 

bo„yicha o„quv faoliyatini tashkil etish; ularning qiziqishlar, moyilliklarni 

hamda individual xususiyatlarini hisobga olgan holda ta'lim jarayonini tashkil 

etish va boshqarish  hisoblanadi. 

